
Umsögn um frumvarp til laga um breytingu á lögreglulögum, nr. 90/19%, með 
síðari breytingum.

Undirritaður vill koma á framfæri eftirfarandi umsögn um ofangreint frumvaip.
Umdirritaður styður þá grundvallarhugsun sem fram kemur í frumvarpinu, 

sem er að skilja starfsemi lögreglunnar frá öðrum verkefnum sýslumanna, þar sem 
það hefur ekki þegar verið gert og að stækka rekstrareiningar. Það er mat 
undirritaðs að það muni leiða til falegrar styrkingar á málaflokknum.

Það er hins vegar mat undirritaðs að til að ná sem mestum árangri megi 
umdæmin ekki vera of lítil og því telur hann að frumvarpið geri ráð fyrir of mörgum 
embættum, þ.e. átta. Þegar frumvarp þetta var upphaflega lagt fram var gert ráð 
fyrir að umdæmin yrðu sex og telur undirritaður það ásættanlegt. Eins og 
frumvarpið er nú sett fram verða sum embættin svo fámenn að að varla er hægt að 
ná fram þeirri faglegu styrkingu sem að ætti að stefna, hvað þá heldur fjárhagslegum 
ávinningi.

Undirritaður telur að samhliða slíkum breytingumá lögregluembættunum 
þyrfti að huga að endurskipulagningu sýslumannsembættanna því að það er mat 
undrritaðs að embætti sýslumanna séu mörg alltof lítil og að með sameiningu þeirra 
mætti stórefla þau og þar með draga verulega úr stjórnunarkostnaði


